ԱՄՓՈՓԱԹԵՐԹ
«Հայաստանի Հանրապետության կառավարության 2025 թվականի սեպտեմբերի 4-ի N 1264-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ

	1. ՀՀ ֆինանսների նախարարություն
	29.12.2025թ.

	
	N01/2-3/29257-2025

	«Հայաստանի Հանրապետության կառավարության 2025 թվականի սեպտեմբերի 4-ի N 1264-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ հայտնում, որ սկզբունքային դիտարկումներ չկան:
Միևնույն ժամանակ, մեր ունեցած տեղեկությունների համաձայն՝ պետական մարմիններն իրենց դուրս գրված հաշվարկային փաստաթղթերը հիմնականում չեն վավերացնում՝ հաշվի առնելով այն, որ նման օրենսդրական պահանջ սահմանված չէ։ Այս առումով, առաջարկում ենք նախագծի շրջանակում հաշվի առնել նշյալ հանգամանքը։
	Ընդունվել է ի գիտություն

Միաժամանակ, հարկ է նկատի ունենալ, որ ՀՀ կառավարության 04.09.2025թ. N1264-Ն որոշման հավելվածի 4-րդ կետի 1-ին ենթակետով սահմանված է հնարավորություն՝ նույնականացման միջոցով դրոշմավորված ապրանքը  սեփական կարիքների համար օգտագործելու դեպքում այդ ապրանքների նույնականացման միջոցները շրջանառությունից հանելու վերաբերյալ տեղեկությունը հարկային մարմնի միասնական շտեմարան բջջային հավելվածի միջոցով փոխանցելու համար։

	2. ՀՀ էկոնոմիկայի նախարարություն
	19.12.2025թ.

	
	N01/29078-2025

	Քննության առնելով «Հայաստանի Հանրապետության կառավարության 2025 թվականի սեպտեմբերի 4-ի N 1264-Ն որոշման մեջ լրացում կատարելու մասին» Կառավարության որոշման նախագիծը՝ հայտնում ենք, որ վերջինիս վերաբերյալ Էկոնոմիկայի նախարարությունն առաջարկություններ և առարկություններ չունի՝ հաշվի առնելով այն հանգամանքը, որ նախագծով սահմանվում է նույնականացման միջոցներով դրոշմավորված ապրանքները սեփական կարիքների համար օգտագործման դեպքում` այդ ապրանքների նույնականացման միջոցները շրջանառությունից հանելու վերաբերյալ տեղեկությունը հարկային մարմնի միասնական շտեմարան հարկային մարմնի էլեկտրոնային հաշվարկային փաստաթղթերի համակարգով (e-invoicing) ևս փոխանցելու հնարավորությունը։
	Ընդունվել է ի գիտություն

	3. ՀՀ արդարադատության նախարարություն
	23.01.2026թ.

	
	N/27.4.2/2983-2026

	«Հայաստանի Հանրապետության կառավարության 2025 թվականի սեպտեմբերի 4-ի N 1264-Ն որոշման (այսուհետ՝ Որոշում) մեջ լրացում կատարելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1.	Նախագծի 1-ին կետի համաձայն նախատեսվում է Որոշման հավելվածում լրացնել 7-րդ կետ՝ հետևյալ բովանդակությամբ․ «7. Սույն հավելվածի 4-րդ կետի 1-ին ենթակետում նշված՝ նույնականացման միջոցներով դրոշմավորված ապրանքները սեփական կարիքների համար օգտագործման դեպքում այդ ապրանքների նույնականացման միջոցները շրջանառությունից հանելու վերաբերյալ տեղեկությունը հարկային մարմնի միասնական շտեմարան կարող է փոխանցվել նաև հարկային մարմնի էլեկտրոնային հաշվարկային փաստաթղթերի համակարգով (e-invoicing), եթե մինչև հաշվարկային փաստաթուղթն ստորագրելը (վավերացնելը) հաշվարկային փաստաթղթով մատակարարված դրոշմավորված ապրանքն ստացողի կողմից վերջնական սպառման ենթակա լինելու դեպքում ստացողը կատարել է «Ապրանքը նախատեսված է վերջնական սպառման համար» նշումը, որից հետո հաշվարկային փաստաթղթում ներառված ապրանքների դրոշմավորման ծածկագրերն ինքնաշխատ եղանակով ստացել են «Շրջանառությունից հանված» կարգավիճակ։»։
Այս առումով հարկ է նշել, որ Որոշման 1-ին կետով հաստատված հավելվածի 2-րդ կետում սահմանված է․ «Սույն հավելվածով սահմանված դեպքերում՝ նույնականացման միջոցներով դրոշմավորված ապրանքների նույնականացման միջոցների վերաբերյալ տեղեկությունն ապրանքների շրջանառության մասնակիցները փոխանցում են էլեկտրոնային եղանակով՝
1) Հայաստանի Հանրապետության կառավարության 2022 թվականի մարտի 10-ի N 312-Լ որոշմանը համապատասխան՝ Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորի մշակած և Հայաստանի Հանրապետության պետական եկամուտների կոմիտեի հետ համաձայնեցված բջջային հավելվածով (այսուհետ՝ հավելված).
2) Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշմանը համապատասխան՝ հսկիչ (նույնականացման) նշաններով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգի (այսուհետ՝ համակարգ) միջոցով։»։ 
Ուստի, նկատի ունենալով, որ Նախագծի կարգավորմամբ ստացվում է, որ բացի ապրանքների դրոշմավորման ազգային օպերատորի մշակած և Հայաստանի Հանրապետության պետական եկամուտների կոմիտեի հետ համաձայնեցված բջջային հավելվածից և հսկիչ (նույնականացման) նշաններով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգից` ապրանքների նույնականացման միջոցները շրջանառությունից հանելու վերաբերյալ տեղեկությունը հարկային մարմնի միասնական շտեմարան կարող է փոխանցվել նաև հարկային մարմնի էլեկտրոնային հաշվարկային փաստաթղթերի համակարգով (e-invoicing), գտնում ենք, որ անհրաժեշտ է համապատասխան կարգավորում նախատեսել նաև Որոշման 2-րդ կետի դրույթներում։
	Ընդունվել է 

	2․ Միաժամանակ գտնում ենք, որ անհրաժեշտ է Նախագծի 1-ին կետում «որոշման հավելվածում» բառերը փոխարինել «որոշման 1-ին կետով հաստատված հավելվածում» բառերով։

